
QORTI TAL-MAGISTRATI
(GHAWDEX)
(GURISDIZZJONI SUPERJURI)
(SEZZJONI TAL-FAMILJA)

MAGISTRAT DR.
PAUL COPPINI

Seduta tat-12 ta' Frar, 2010

Citazzjoni Numru. 12/2007

Donna Camilleri
VS

L-avukat Dottor Jean Paul Grech,
Li b'digriet tas-17 ta' Awwissu 2009,
Gie nominat kuratur Deputat sabiex jirraprezenta
lill-imsiefer Adel Ben Bechir Lemsi

[I-Qorti,

Rat ir-Rikors guramentat li permezz tieghu I-attrici, wara li
ppremettiet illi:

1. lIli nhar is-sebgha ta’ Novembru ta’ I-elf disa’
mija tmienja u disghin meta I-attri¢i kellha tmintax-il sena
hija zzewget lil Adel Ben Bechir Lemsi iben Bechir Lemsi

u Zohra nee’ Ben Yousef, imwieled Tunes u dakinhar kien
residenti San Pawl il-Bahar |i kellu karta ta’ I-identita’
numru (20703 A).

2. i  dan iz-zwieg kien wiehed ta’
konvenjenza. U fil-fatt |-attri¢i lanqas kienet taf biss lil dan
Adel Ben Bechir Lemsi illi sussusgwentament kellu ikun
zewgha. llli fil=fatt sa miz-zwieg taghha |-partijiet gatt ma
ghexu flimkien u kulhadd baqga’ jghix ghal rasu.

3. lIli jezisti lok illi dan iz-zwieg jigi dikjarat null
stante illi I-kunsens kien wiehed simulat, totalment u I-
kunsens tal-partijiet inkiseb bl-eskluzjoni pozittiva taz-
zwieg innifsu, jew ta’ xi wiehed jew aktar mill-elementi
essenzjali tal-hajja mizzewga, jew tad-dritt ghal |-att taz-
zwieg;

4. llli in oltre |-kunsens tal-partijiet kien vizzjat
b’effett serju ta’ diskrezzjoni ta’ gudizzju fuq il-hajja
mizzew@a, jew fuq id-drittijiet u d-dmirijiet essenzjali
taghha.

5. lIli difatti wara li zzewdu |-partijiet regghu
ltaqghu biss meta sseparaw hamex xhur wara permezz ta’
kuntratt ta’ I-ghoxrin (20) ta’ April, ta’ I-elf disa’ mija u
disgha u disghin (1999) fl-atti tan-nutar Dr. Nicholas Vella.

6. lIli dan ir-rikors qged jigi kkonfermat bil-
gurament minn Donna Camilleri li ghandha konoxxenza
vera u proprja tal-fatti li taw lok ghal din il-kawza.

Talbet lill-konvenut nomine jghid ghaliex m’ghandhiex din
iI-Qorti:

1. Tiddikjara illi ghar-ragunijiet fuq premessi z-
zwieg li sehh bejn il-kontendenti nhar is-sebgha (7) ta’
Novembru elf disa’ mija u tmienja u disghin (1998) fil-bini
tar-Registru Pubbliku Valletta huwa wiehed null u bla
effett.

Bl-ispejjez kollha kontra I-konvenuti li minn issa jinsab
ingunt ghas-subizzjoni.

Rat ir-risposta Juramentata tal-konvenut nomine i
eccepixxa illi:

1. Il huwa mhux edott mill-fatti li taw lok ghal
din il-kawza, u ghaldagstant mhux fil-pozizzjoni i
jissolleva |-ec¢ezzjonijiet kollha applikabbli ghall-kaz
skond il-ligi. Difatti fil-prezent huwa lanqas m’ghandu
indirizz, numru tat-telefon jew email li jistghu jippermettulu
li jaghmel kuntatt ma’ Adel Ben Bechir Lemsi fil-post fejn
gieghed jirrisjedi. Ghalhekk, I-esponenti gieghed jirriserva
li jipprezenta risposta guramentata ulterjuri jekk u meta
huwa jkun fil-pussess ta’ |-informazzjoni kollha mertu tal-
kaz. Ghal kull buon fini pero’ I|-esponenti gieghed
jikkontesta t-talbiet attrici.

2. Salvi u impregudikati ec¢ezzjonijiet ulterjuri
fid-dritt u fil-fatt.

3. B'riferenza ghall-paragrafi tar-rikors
guramentat, |-esponenti nomine jirrileva li hu mhux fil-
pozizzjoni li jikkummenta fuq il-veraéita’ o meno taghhom
stante li kif gia’ inghad huwa sprovvist mill-informazzjoni
kollha relattiva ghal dan il-kaz.

Rat I|-atti |-ohra kollha, inkluzi I-affidavits u dokumenti
esebiti.

Rat id-digriet taghha ta' I-1 ta' Dicembru 2009 fejn halliet
il-kawza ghal-lum ghas-sentenza.

Ikkunsidrat:

[l permezz ta' din il-kawza l-attri¢i qed titlob dikjarazzjoni
ta’ nullita’ taz-zwie§g taghha mal-konvenut ghax
allegatament:

(i) il-kunsens tal-partijiet kien wiehed simulat
totalment u nkiseb bl-eskluzjoni pozittiva taz-zwieg innifsu,
jew ta' xi wiehed jew aktar mill-elementi essenzjali tal-
hajja mizzewg@a, jew tad-dritt ghall-att taz-zwieg

(i) il-kunsens tal-partijiet ghal dan iz-zwieg kien
ivvizzjat b'difett serju ta’ diskrezzjoni ta’ gudizzju fuq il-
hajja mizzewga, jew fuq id-drittijiet u d-dmirijiet essenzjali
taghha.

Huwa ferm dubbjuz kemm I-ewwel u t-tieni raguni ndikati
mill-attri¢i ghaliex dan iz-zwieg jista' jigi dikarat null,
jistghu jezistu flimkien. Dan ghaliex ma jistax ikun li xi
hadd jidhol ghaz-zwieg minghajr ma jkun jaf X'ifisser
zwieg jew X'inhuma d-dmirijiet u d-drittijiet f'dak iz-zwieg, u
fl-istess hin johloq simulazzjoni biex jeskludi xi wiehed jew
aktar mid-dmirijiet tal-hajja mizzewga.

Madankollu I-prova ta’ kwalunkwe wahda mir-ragunijiet
imsemmija mill-attrici, hija suffi¢jenti biex,
indipendentement mir-ragunijiet |-ohra, tirrendi zwieg null
skond il-ligi taghna. Ill-kompitu ta’ din il-Qorti huwa
ghalhekk li tara u tezamina jekk i¢-Cirkostanzi partikolari
tal-kaz in ezami, jistghux iwassluha ghall-konkluzjoni illi
tezisti xi wahda minn dawn ir-ragunijet li tirrendi zwieg null
skond I-Att dwar iz-Zwied (Kap. 255). ll-konvenut mhux
maghruf fejn jinsab u ghalhekk il-kuratur nominat in
rapprezentanza tieghu ma kienx f'pozizzjoni ifisser x'kellu
dan xi jghid dwar din it-talba. Imma din il-Qorti,
konformament mal-gurisprudenza kostanti ta' dawn il-grati
in tema ta' annullament ta' zwieg', ser tghaddi biex
tezamina |-provi prodotti sabiex tara jekk dak allegat giex
ippruvat sal-grad li trid il-ligi fmaterja Civili. Ma jistax ma
jigix enfasizzat illi: "is-socjeta’ ghandha tipprotegi z-zwieg
u min javvanza xi pretensjoni dwar nullita’ ta' zwieg
ghandu jaghmel dan bl-aktar mod serju u bi provi konkreti,
u mhux b'mod legger u inkonvinéenti.* Hekk ukoll gie
diversi drabi ribadit illi: "/z-Zwieg ghas-soc¢jeta’ mhux rabta
Coff izda rabta ghoqda u biex tinhall din I-ghogda [-Qorti
ma tistax toqghod biss fil-kaz li ghandha quddiemha fuq
dak Ii l-attur appellant sejjah il-konfessjoni gudizzjali
tieghu, sija pure guramentata, izda jehtieg li kwalunkwe

! Ara fost ohrajn, Anna Tonna xebba Vassallo v. Alexander Tonna : Qorti
ta' I-Appell 6.11.1991; Angela Spiteri xebba Selvaggi v. Joseph Spiteri :
Prim'Awla 4.11.1994 ; Carmel sive Charles Camilleri v. Teresa Camilleri :
Prim'Awla : 3.10.1995 .

2 M mart AD vs AD : 13.3.1984 kollez. vol. LXVIII pt. 3 p. 49 .

dikjarazzjoni tieghu tigi kkorroborata u sostanzjata bi provi
ohra li huma bizzejjed biex jipproducu fil-qudikant il-
konvinzjoni morali mehtiega li verament il-kunsens ta' |-
attur appellant kien ivvizzjat fil-mument tac-celebrazzjoni
taz-zwieg tieghu mal-konvenuta.?

Ragunijiet migjuba ghan-nullita':

L-attrici tallega fl-ewwel lok illi I-kunsens tal-partijiet kien
vizjat ghax inkiseb bl-eskluzjoni pozittiva ta' wiehed
mill-elementi essenzjali tal-hajja mizzewga da parti
taghhom. Din ir-raguni li fugha I-attrici ged tibbaza t-talba
taghha, hija kontemplata fl-artikolu 19(1) (f) ta' I-Att dwar
iz-zwieg. Din hija simili hafna ghal dak stipulat fl-artikolu
1101(2) tad-Dritt Kanoniku. Taht dan is-subinciz, iz-zwieg
jista' jkun null jekk ikun hemm |-eskluzjoni pozittiva :

(1) taz-zwieg innifsu;
(i) ta' I-elementi essenzjali tieghu; u
(i) ta' [-att konjugali.

Hawn geghdin fil-kamp tas-simulazzjoni, u ¢ioe' meta I-
atti, gesti jew kliem esterni ma jikkorrispondux ghall-
kunsens intern |li jkun ged jinghata, dak i [-awturi jsejhu
consensus simulatus jew consensus fictus. Inghad illi
meta wiehed jitkellem dwar I-eskluzjoni taz-zwieg jew ta'
wiehed mill-elementi essenzjali tieghu, irid jara jekk il-
kontendenti jew wiehed minnhom, allavolja hu kapaci
jaghti I-kunsens validu ghaz-zwieg, bl-atti tieghu qabel u
fil-hajja mizzewga, jew bl-ommissjoni tieghu, ikunx
eskluda a priori z-zwieg innifsu jew inkella certi obbligi
essenzjali tal-hajja mizzewga.”  Sabiex tissussisti nullita’
a bazi ta' l-artikolu 19(1) (f) tal-Kap. 255, il-ligi tirrikjedi
eskluzjoni pozittiva ta' xi wiehed jew aktar mill-elementi
taz-zwieg. Huwa accettat fil-gurisprudenza illi sabiex jigi
sodisfatt dan ir-rekwizit, m'hemmx bzonn li tali eskluzjoni
tkun wahda sfaccata, izda l-intenzjoni ta' I-eskluzjoni tista’

® Appell. Carmel Farrugia vs Pauline Farrugia : 28.7.1987 kollez. Vol..
LXXI. pt. 2 p. 212.
* Prim'Awla : Marita Schembri vs Emmanuel Schembri : 9.04.2003 .

tkun wahda percepibbli minn azzjonijiet implic¢iti. Dak i jrid
jigi ppruvat, hu li fil-mument ta' I-ghoti tal-kunsens
matrimonjali, parti wahda jew it-tnejn kellha jew kellhom il-
hsieb li jcahndu lill-parti I-ohra minn xi wiehed mid-drittijiet
u dmirijiet essenzjali taz-zwieg. Tali prova tista' ssir
permezz ta' dikjarazjzoni f'dan is-sens, basta |-Qorti tqis li
fic-Cirkostanzi kollha tal-kaz dawn ikunu attendibbli. II-
prova tista’ ssir ukoll Db'Cirkostanzi antecedenti,
konkomittanti u sussegwenti ghall-ghoti tal-kunsens.”

Provi dwar il-kaz:

Mill-ftit provi li tressqu, fil-fatt xehdu biss [-attrici u
missierha, jirrizulta illi I-attrici, bint unika fi zwieg li kien gie
annullat meta hija kellha biss tliet snin, ghamlet tfulitha
tghix unikament ma' ommha. Meta kellha sittax-il sena,
billi xejn ma kienet tagbel ma' ommha, telget mid-dar u
marret tirrisjedi mal-hbieb. Kienet tghix biss bl-ghajnuna
soc¢jali u ghalhekk dejjem kienet bzonn il-flus. Darba
wahda meta kellha tmintax-il sena, habiba taghha li kienet
mizzewg@a gharbi, ssugeritilha tizzewweg lil xi habib ta'
zewg@ha, ta' nazzjonalita' gharbija wkoll, li kien lest ihallas
elf lira maltija (Lm1000) lil min ikun lest jizzewgu. Billi hija
kienet bzonn il-flus, ghalkemm ghall-ewwel irrezistiet,
thajjret u spiccaw izzewgu bir-rit Civili fir-Registru Pubbliku
ta' Malta, fis-7 ta' Novembru 1998 meta hija sa dakinhar
kienet iltagghet mieghu xi darbtejn biss. Wara li zzewwdgu
gatt ma ghexu flimkien, la taf fejn mar jogghod u lanqas
jekk u fejn kien ged jahdem. Infatti I-flus imweghda ghal
dan iz-zwieg l-attri¢i baqghet gatt ma gabrithom. Spi¢caw
biex isseparaw formalment permezz ta' separazzjoni
konsenswali b'kuntratt in atti Nutar Dottor Nicholas Vella
ta' I-20 ta' April 1999. Minn dakinhar hija kellha relazzjoni
ma' terza persuna u ghandha wkoll [-ulied minnha.
Imbaghad fit-2 ta' Awwissu 2007, spi¢c¢at biex intavolat il-
prezenti proceduri.

Huwa ferm evidenti illi dan iz-zwiedg kien ghal kollox
wiehed ta' konvenjenza li sfortunatament kellna bosta
minnhom f'dawn I-ahhar snin, fejn persuni ta' nazzjonalita'

® Prim'Awla : Daniela Shaw vs Josef Camilleri ; 12.12.2002 .

gharbija li jigu jfixxtu x-xoghol f'dawn il-gzejjer, jipprovaw
isibu mara maltija li tkun lesta tizzewwighom, bl-intenzjoni
li jkunu jistghu jibqghu jghixu Malta. Dan il-kaz kien
appuntu wiehed minnhom, u zgur li hawnhekk kellna
simulazzjoni totali bejn iz-zewg partijiet li langas biss
kellhom I-icken opportunita’ jsiru jafu xi ftit lil xulxin gabel
ma dahlu ghaz-zwieg. ll-hsieb ta' l-attrici kien biss i
takkwista b'mod fac¢li somma ta' flus li kellha bzonn, u dak
tal-gharbi kien illi jkollu [-opportunita' li jibga' jghix u
jandem f'dawn il-gzejjer. Infatti wara li nqeda bl-attri¢i biex
jakkwista dak li kellu fmohhu, Lemsi allontana ruhu mal-
ewwel minn ma' martu u telaq jghix ghar-rasu.

F'tali cirkostanzi hija I-fehma ta' din il-Qorti illi fil-kaz in
ezami, tezisti evidenza bizzejjed biex tikkonferma illi kien
hemm simulazzjoni tal-kunsens tal-partijiet, meta fil-
mument taz-zwieg taghhom, internament eskludew
proprju iz-zwieg innifsu.

Ghaldagstant, billi gie ampjament ippruvat illi tassew kien
hemm simulazzjoni da parti tal-kontendenti, din ir-raguni
migjuba mill-attri¢i ghaliex iz-zwie§ taghha mal-konvenut
kif rapprezentat ghandu jigi dikjarat null, ghandha tidi
milqugha, u ma jibga' I-ebda raguni ghaliex ghandha tigi
nvestigata wkoll ir-raguni I-ohra migjuba minnha.

Ghal dawn il-motivi tiddec¢idi I|-kawza billi tilga' t-talba
attrici u tiddikjara li z-zwieg bejn il-kontendenti li sar fir-
Registru Pubbliku ta' Malta fis-7 ta' Novembru 1998 bejn I-
attrici Donna Camilleri u Adel Ben Bechir Lemsi, kien null
u bla effett ghall-finijiet u effetti kollha tal-ligi sa mill-ewwel
gurnata tieghu, a tenur ta' I-artikolu 19(1)(f) tal-Kap. 255
tal-Ligijiet ta' Malta, minhabba li I-kunsens tal-kontendenti
ghal dan iz-zwieg kien vizzjat bl-eskluzjoni pozittiva taz-
zwieg innifsu da parti taghhom.

L-ispejjez tal-kawza, billi rrizulta illi jahtu ugwalment il-
kontendenti ghal dak li gara, ghandhom jigu ssoportati
indaqgs bejniethom.

Fl-ahharnett tordna illi kopja uffi¢jali ta' din is-sentenza tigi
notifikata lid-Direttur tar-Registru Pubbliku ta' Malta sabiex

isiru d-debiti notamenti fuq |-Att ta' Zwieg relattiv skond il-
ligi.

< Sentenza Finali >

